ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2339-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Հայաստանի բանկերի միության
	06.11.2024
N Ե/78-24/ՀԲՄ 00-341

	Տեղեկացնում ենք Ձեզ, որ «Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ փոփոխություններ և լրացումներ կատարելու մասին» 
Հայաստանի Հանրապետության կառավարության որոշման նախագծով առաջարկվող փոփոխություններն ընդհանուր առմամբ ՀՀ առևտրային բանկերի կողմից դրական են գնահատվում: Այնուամենայնիվ, Նախագծի շուրջ առկա են որոշ դիտարկումներ և պարզաբանման կարիք ունեցող հարցեր, որոնք կից ներկայացվում եմ։
	

	1. Առաջարկվում է լրացում կատարել Որոշման N1 հավելվածի 3-րդ կետի 5-րդ ենթակետում, որով կենսաթոշակառուի սահմանման մեջ իր լրումն Որոշմամբ սահմանված չափանիշների, կենսաթոշակառու կհամարվի այն անձը, ում բանկային հաշվին առկա դրամական միջոցներով անկանխիկ եղանակով վճարումներ կատարելու ամսին ունեցել է կենսաթոշակ ստանալու իրավունք: Բանկերը չեն տիրապետում կենսաթոշակ ստանալու իրավունքի վերաբերյալ տեղեկատվությանը, իսկ հաշվի առնելով այն հանգամանքը, որ Որոշմամբ սահմանված բոլոր հաշվետվությունները հիմնվում են նշված սահմանման վրա, վերջիններս չեն կարող ներկայացվել՝ հաշվի առնելով նշված դրույթը:
	Ընդունվել է ի գիտություն։
Որոշման N1 հավելվածի 3-րդ կետի 5-րդ ենթակետի գորոծղ խմբագրության համաձայն՝ կենսաթոշակառուն այն անձն է, ում անունով բացվել է բանկային հաշիվ (սոցիալական ապահովության հաշիվ)։ Ստացվում է, օրինակ, 1 տարով հաշմանդամ ճանաչված անձը, ով 1 տարի անց այլևս չի ճանաչվում հաշմանդամություն ունեցող անձ, շարունակում է մնալ միջոցառման շահառու։
Նախագծի 1-ին կետի 2-րդ ենթակետի «ա» պարբերությամբ կատարվող լրացումը հստակեցնում է, որ այդ բանկային հաշվին առկա դրամական միջոցներով անկանխիկ եղանակով վճարումներ կատարելու ամսին անձն ունեցել է կենսաթոշակ ստանալու իրավունք և կենսաթոշակի վճարման եղանակը եղել է անկանխիկ։
Այս լրացումը վերաբերում է  միասնական սոցիալական ծառայությունը, իսկ բանկերի մոտ որևէ նոր գործառույթ չի առաջացնում: 

	2. Նախագծի 1-ին կետի 2գ ենթակետի վերաբերյալ առաջարկվում է տվյալ ամսվա հետվճարը հաշվարկել անչափահաս կամ խնամակալության տակ գտնվող կենսաթոշակառուի այն օրինական ներկայացուցչի կատարած անկանխիկ գնումների և վճարումների գործարքների գումարից, ում վճարվել է այդ ամսվա կենսաթոշակը: Անհրաժեշտ է հաշվի առնել, որ կենսաթոշակառուների անկանխիկ կատարված գործարքների վերաբերյալ հաշվետվությունը, որը Բանկերը ներկայացնում են լիազոր մարմնի կողմից հետվճարը հաշվարկելու համար, չի կարող բացառել նշված գործարքները՝ Բանկերում նշված տեղեկատվության բացակայության պատճառով:
	Ընդունվել է ի գիտություն։
Նախագծի 1-ին կետի 2-րդ ենթակետի «գ» պարբերությամբ նախատեսված դրույթը հստակեցնում է հետվճարի հաշվարկման կարգը և վերաբերելի է միայն միասնական սոցիալական ծառայությանը, իսկ բանկերը միայն տրամադրում են տեղեկատվությունը: 
Խնդրո առարկա դրույթի՝ նախագծով առաջարկվող խմբագրության կիրառմամբ, եթե, օրինակ, փոխվի կենսաթոշակառուի օրինական ներկայացուցիչը, ապա տվյալ ամսվա հետվճարը կհաշվարկվի այն օրինական ներկայացուցչի կատարած անկանխիկ գնումների և վճարումների գործարքների գումարից, ում վճարվել է այդ ամսվա կենսաթոշակը։

	3. Նախագծի 1-ին մասի 3-րդ կետի դ) ենթակետով առաջարկվող (N2 հավելվածի 10.1 կետ) փոփոխության մասով, այն է՝ բանկային հաշիվը փակված լինելու կամ տեխնիկական պատճառներով բանկային հաշվին չփոխանցված հետվճարի գումարը բանկին փոխանցվելու ամսվանից հետո՝ 12 ամսվա ընթացքում շահառուին վճարելու դեպքում այդ մասին մինչև վճարման ամսվան հաջորդող ամսվա 3-րդ աշխատանքային օրը բանկը տեղեկացնում է ծառայությանը, առաջարկում ենք երկարաձգել լրացման ուժի մեջ մտնելը, քանի որ այս պահին Բանկերում ներդրված չեն վերահսկման ծրագրային հնարավորություններ, իսկ հետվճարների քանակները բավականին շատ են, ուստի դրա լուծումն ապահովելու համար Բանկերից որոշակի ժամանակ է պահանջվում: 
	Ընդունվել է։
Նախագծի 1-ին մասի 3-րդ կետի «դ» ենթակետում «մինչև վճարման ամսվան հաջորդող ամսվա 3-րդ աշխատանքային օրը» բառերը փոխարինվել է «վճարման ամսվան հաջորդող ամսվա ընթացքում» բառերով։




	4. Նախագծի 1-ին մասի 2-րդ կետի բ) ենթակետով (N1 հավելվածի 4-րդ կետ) կատարվող փոփոխության մասով խնդրում ենք հստակեցնել, թե ինչ պետք է անել այն դեպքերում, երբ, օրինակ, թոշակառուն փակել է և այլ կենսաթոշակային քարտ է բացել ու ցանկանում է նոր քարտով ստանալ կենսաթոշակն ու հետվճարները:
	Ընդունվել է ի գիտություն։
Բերված օրինակում երությունները կարգավորվում են Որոշման N 2 հավելվածի 10-րդ կետով՝  բանկային հաշիվը փակված լինելու դեպքում շահառուի դիմումի հիման վրա հետվճարի գումարը վճարում է բանկը՝ իր սահմանած եղանակով (կանխիկ կամ անկանխիկ)։ 

	2.  Ֆինանսների նախարարություն
	15.11.2024
N 01/34-2/23393-2024

	Ուսումնասիրելով Ձեր 22.09.2024թ. N ՆՄ/ԱԳ-2-2/32915-2024 գրությամբ ներկայացված «Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է հստակեցնել անկանխիկ եղանակով վճարումներից կենսաթոշակառուներին հետվճար տրամադրելու գործընթացը և երկարաձգել իրականացման ժամկետները	 մինչև 31.12.2026թ.-ը՝ հայտնում ենք, որ մեր իրավասությունների շրջանակներում առարկություններ չունենք։			
	Ընդունվել է ի գիտություն:

	3. Կենտրոնական բանկ
	03.12.2024
N 15.1-07/821-24 

	Ուսումնասիրելով Ձեր կողմից ներկայացված «Հայաստանի Հանրապետության 2023 թվականի դեկտեմբերի 28-ի թիվ 2339-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը.
	

	1. Նախագծի 1-ին կետի 3-րդ ենթակետի բ. պարբերությամբ նախատեսվում է, որ վճարման ցուցակում չեն ներառվում համադրման օրվա դրությամբ մահացած կենսաթոշակառուները: Անհրաժեշտ է պարբերությունը խմբագրել և նախատեսել, որ կենսաթոշակառուի մահվանը նախորդող ամսվա ընթացքում կատարած անկանխիկ գնումների դեպքում նույնպես պետք է փոխանցվի հետվճարը: 







Նույն պարբերությամբ նաև նախատեսվում է, որ վճարման ցուցակում չեն ներառվում բնակչության պետական ռեգիստրով չնույնականացված անձինք: Կարծում ենք, որ հնարավոր են դեպքեր, երբ տեխնիկական պատճառներով կենսաթոշակառուն բնակչության պետական ռեգիստրով նույնականացված չլինի և հետևաբար չստանա հետվճարը, ուստի անհրաժեշտ է նախատեսել կարգավորումներ այն դեպքերի համար, երբ վերացվել են տեխնիկական խնդիրները, որպեսզի վճարվեն նաև բաց թողնված ժամանակահատվածի համար չվճարված հետվճարները:
	Չի ընդունվել։
Առաջարկն ընդունելու դեպքում հարկ կլինի Որոշմամբ նախատեսել կարգավորումներ՝ մահվան պատճառով չվճարված հետվճարի գումարի ժառանգման (ժառանգության վկայագրի կամ դատարանի կողմից համապատասխան ժառանգի ժառանգման փաստի վերաբերյալ դատարանի օրինական ուժի մեջ մտած վճռի կամ որոշման հիման վրա վճարելու) մասին, ինչը, հաշվի առնելով հետվճարի գումարի առավելագույն չափը՝ 6000 դրամը և նոտարական ծառայությունների մատուցման վճարները, նպատակահարմար չէ։

Ընդունվել է ի գիտություն։
Գործնականում բնակչության պետական ռեգիստրով չնույնականացվելու խնդիրը հազվադեպ ծագում է հանրային ծառայությունների համարանիշ չստանալու վերաբերյալ տեղեկանքի համարով նույնականացնելու դեպքում։ Որպես կանոն, անձը նույնականացվում է այդ տեղեկանքների տրման պատմությունների ուսումնասիրությամբ։ 
Չնույնականացվելու դեպքերը բացառիկ են և առանձին կարգավորում նախատեսելու դեպքում հարկ կլինի ներդնել առանձին ծրագրային ապահովում, ինչը նպատակահարմար չէ։

	2. Նախագծի 1-ին կետի 3-րդ ենթակետի «դ» պարբերությամբ լրացվող 10.2 կետով նախատեսվում է, որ շահառուի դիմումի հիմքով ծառայության կատարած հարցման հիման վրա բանկը ծառայությանը տրամադրում է շահառուի կատարած անկանխիկ գնումների և վճարումների գործարքների, դրանց ծավալների վերաբերյալ տեղեկատվություն: Անհրաժեշտ է նկատի ունենալ, որ գործող իրավական կարգավորումների շրջանակներում համապատասխան տեղեկատվությունը (քաղվածք) բանկերի կողմից կարող է տրամադրվել շահառուներին՝ վերջինների պահանջով: Ուստի գտնում ենք, որ նման պահանջ նախատեսելը հակասում է «Բանկային գաղտնիքի մասին» օրենքի կարգավորումներին, ինչից ելնելով առաջարկում ենք այդ դրույթը հանել՝ տեղեկությունների ձեռքբերման առումով առաջնորդվելով արդեն իսկ գործող կարգավորումներով:
	Ընդունվել է։
Շահառուներից իրենց անկանխիկ գործարքների, դրանց ծավալների վերաբերյալ դիմումներ ստանալու դեպքում դիմումները կվերահասցեագրվեն համապատասխան բանկ։


	4.  Արդարադատության նախարարություն
	25.12.2024
/27.3/52567-2024

	Ի պատասխան Ձեր՝ 2024թվականի դեկտեմբերի 13-ի թիվ ՆՄ/ԱԳ-2-2/38079-2024 գրության՝ Ձեր կողմից ներկայացված «Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  վերաբերյալ Հայաստանի Հանրապետության արդարադատության նախարարության կարծիքը:
	

	«Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման (այսուհետ՝ Որոշում) մեջ կատարել փոփոխություններ և լրացումներ: 
Որոշման նախաբանում որպես լիազորող նորմ հղում է կատարվել «Սոցիալական աջակցության մասին» օրենքի 8-րդ հոդվածի 1-ին մասի 9-րդ և 21-րդ հոդվածի 1-ին մասի 3.1-ին և 4-րդ կետերին: «Սոցիալական աջակցության մասին» օրենքի 2024 թվականի հոկտեմբերի ՀՕ-414-Ն օրենքով «Սոցիալական աջակցության մասին» օրենքը շարադրվել է նոր խմբագրությամբ: 
Այս կապակցությամբ հարկ է նկատի ունենալ, որ Որոշման նախաբանում հղում կատարված լիազորող նորմերը բովանդակային առումով փոփոխության են ենթարկվել, ուստի առաջարկում ենք Նախագծով նախատեսված փոփոխությունների հետ միաժամանակ Որոշման նախաբանում հղում կատարել համապատասխան լիազորող նորմին:
	






Ընդունվել է: 

